
題王粲登樓圖

作者：楊維楨　元末明初

本作品收錄於《列朝詩集/甲前07》

臨洮水涸銅人毀，西園青青草千里。

秦川公子走亂離，瘦馬疲童面如鬼。

俊君威名跨海南，虎視走鹿何耽耽。

可憐膝下盡豚犬，誰復大廈收楩楠。

落日樓頭髀空撫，目斷神州隔風雨。

平生不識大耳公，座上客歸丞相府。

春深銅雀眼中蒿，攬涕尚復思登高。

江山破碎非舊土，版圖何日還金刀。

荊臺高樓已荊棘，丹青寫賦工何益。

君不見

袁家有客能罵賊，將軍頭風重草檄。

此作品在全世界都属于公有领域，因为作者逝世已经超过100年，且作品于1931年1月1日

之前出版。

